
1. Անհրաժեշտությունը

Հայաստանի Հանրապետության միգրացիայի քաղաքականության 2017-2021 թվականների ռազմավարության մշակման անհրաժեշտությունը պայմանավորված է դեռևս 2010թ. ՀՀ կառավարության  դեկտեմբերի 30-ի  N 51  արձանագրային որոշմամբ հաստատված՝  «Հայաստանի Հանրապետության միգրացիայի պետական կարգավորման հայեցակարգի» ինչպես նաև  միգրացիոն քաղաքականության հիմնորոշ ուղղությունների իրականացումն ապահովելու նատակով  ՀՀ կառավարության  2011 թվականի  նոյեմբերի 10-ի  N  1593 – Ն որոշմամբ  հաստատված Հայաստանի Հանրապետության միգրացիայի պետական կարգավորման քաղաքականության հայեցակարգի իրականացման 2012-2016 թթ. գործողությունների ծրագիրի միջոցառումների իրականացմամբ և  սահմանված ժամկտների սպառմամբ: Միաժամանակ, միգրացիայի   նոր ռազմավարության մշակումը պայմանավորված է ՄԱԿ-ի միջազգային միգրացիայի ու զարգացման բարձր մակարդակի երկխոսությանը (2013թ.) հաջորդած հռչակագրի նոր պահանջների և  տարածաշրջանում տիրող ռազմա-քաղաքական իրավիճակների դինամիկ փոփոխություններին  արձագանքման, ԵՄ և ԵԱՏՄ երկրների հետ միգրացիայի ոլորտում համագործակցության զարգացմանն միտված պայմանների փոփոխությաններով:
2. Ընթացիկ իրավիճակը և խնդիրները
ՀՀ կառավարության  2010 թ. դեկտեմբերի 30-ի  N 51  արձանագրային որոշմամբ հաստատված՝  Հայաստանի Հանրապետության միգրացիայի պետական կարգավորման հայեցակարգով սահմանված  միգրացիոն քաղաքականության իրականացման  2012-2016 թթ. գործողությունների ծրագիրի     իրականացման արդյունքում Հայաստանի միգրացիոն կառավարման համակարգը օրենսդրական և ինստիտուցիոնալ առումներով  համահունչ դարձվեց Եվրամիության համակարգին: Նկատելի առաջընթաց արձանագրվեց ԵՄ և աշխարհի այլ երկրների հետ օրինական միգրացիայի հենքով համագործակցության և ապօրինի (անօրինական) միգրացիայի դեմ պայքարի ու դրա կանխարգելման հարցերում: Առանձնակի ջանքեր գործադրվեցին ՀՀ քաղաքացիների վերադարձին աջակցող մեխանիզմների ստեղծման և նրանց վերաինտերգրման, Հայաստան ժամանող փախստականների (հատկապես սիրիահայերի)  և ապաստան հայցողների իրավունքների պաշտպանության, նրանց ինտեգրման գործում: Այդուհանդերձ, Հայաստանի միգրացիոն իրավիճակի տեսանկյունից դեռևս շարունակվում է խնդրահարույց լինել միգրացիոն գործընթացների կարգավորման հարցերը: Հիմնական մարտահրավեր է մնում հանրապետության հիմնական  բնակչության թվաքանակի նվազումը: ՀՀ պաշտոնական վիճակագրությունը ցույց է տալիս, որ բնակչության թվաքանակը 2000թ.-ի 3,226.90 հազ. բնակչից նվազել է մոտավորապես 228.3 հազ. բնակչով՝ 2016 թ. կազմելով 2,998.3 հազ. բնակիչ: Միգրացիոն քաղաքականության նպատակային պլանավորման, համակարգման և կիրարկման անկյունաքարային հիմնախնդիրներից է աշխատաշուկայի առաջարկի ու պահանջարկի պարբերաբար իրականացվող ուսումնասիրությունների հիման վրա որակյալ մասնագիտական կադրերի պատրաստումը և դրանց կանոնակարգված օգտագործման կազմակերպումը երկրի ներսում և նրա սահմաններից դուրս: Մարտահրավերների շարքում կարևորվում է ԵՄ-ի հետ վիզաների ազատականացման գործընթացի շարունակականության ապահովումը: Առանձնակի կարևորվում է ԵԱՏՄ պայմանագրին Հայաստանի անդամակցումը, որը հնարավորություններ է ընձեռում ապահովելու Միության անդամ երկրների տարածքում աշխատուժի ազատ տեղաշարժի իրականացմանը:

3. Տվյալ բնագավառում իրականացվող քաղաքականությունը
Միգրացիայի կարգավորման գործընթացում կարևոր է իրականացնել այնպիսի քաղաքականություն, որը արդյունավետորեն կօգտագործի սփյուռքի և միգրանտների կարողությունները՝ երկրի սոցիալ-տնտեսական զարգացման գործում: Երկրի տնտեսության շարունակական զարգացման գործում կարևորվում է նաև վերադարձող միգրանտների ներառումը տնտեսության զարգացման գործընթացում: Քաղաքացիների ազատ տեղաշարժի կարգավորումը հնարավորություն է տալիս ընդլայնել օրինական միգրացիան և դրանով իսկ կանխարգելել անօրինական միգրացիայի առաջացման ռիսկերն ու սպառնալիքները:

4. Կարգավորման նպատակը և բնույթը

ՀՀ միգրացիոն քաղաքականության հիմնական նպատակներն են՝ ձևավորել միգրացիայի կարգավորման օրենսդրական և ինստիտուցիոնալ այնպիսի համակարգ, որը կապահովի Հայաստանի մերձեցմանը  ԵՄ-ի և ԵԱՏՄ-ի հետ; առավելագույնս   օգտագործել  միգրացիայի դրական ազդեցությունները Հայաստանի տնտեսության զարգացման վրա, պաշտպանել միգրանտների և փախստականների իրավունքներն ու պայմաններ ստեղծել Հայաստանի հասարակության մեջ նրանց հաջող ինտեգրման համար,օժանդակել  վերադարձած միգրանտների վերաինտեգրմանը, ընդլայնել ու խորացնել միգրացիոն հարցերով համագործակցությունը՝ երկկողմ, տարածաշրջանային և գլոբալ մակարդակներում:
5. Նախագծի մշակման գործընթացում ներգրավված ինստիտուտները և անձինք

Ներկայացված նախագիծը մշակվել է ՀՀ տարածքային կառավարման ու զարգացման նախարարության միգրացիոն պետական ծառայության մասնագետների` այդ նպատակով ստեղծված աշխատանքային խմբի ուժերով՝ Միգրացիոն քաղաքականության զարգացման միջազգային կենտրոնի կողմից իրականացվող «Աջակցություն Հայաստանին միգրացիայի և սահմանների կառավարման ոլորտներում» (MIBMA) ծրագրի փորձագետների օժանդակությամբ: Նախագիծը քննարկվել է ՀՀ միգրացիայի պետական կարգավորման քաղաքականության հայեցակարգի  իրականացման 2012-2016 թթ. գործողությունների  ծրագրի մոնիթորինգի միջգերատեսչական հանձնաժողովի 2016թ.սեպտեմբերի 30-ին կայացած նիստում:  
6. Ակնկալվող արդյունքը

Ռազմավարության ընդունման արդյունքում  Հայաստանը կունենա  միգրացիայի ոլորտում հստակ ուրվագծված ռազմավարություն, որը կապահովի գործողությունների ծրագրի մշակման հիմնական անելիքները, կխրախուսի տնտեսության զարգացման առանձին ոլորտների զարգացմանը, մասնավորապես կրթության, ներդրումների խրախուսման, ներքին աշխատաշուկայում արտերկրում հմտություններ ձեռքբերած մասնագետների ներգրավման ու ՀՀ մուտքի ու ելքի պայմանների ու ընթացակարգերի պարզեցման միջոցով: Միաժամանակ, ռազմավարության իրականցման արդյունքում կպարզեցվեն բնակչության շարժունակության հնարավորությունները՝ ինչպես օտարերկրացիների կողմից վիզաների, կացության կարգավիճակների ու քաղաքացիության ստացման,  այնպես էլ ՀՀ քաղաքացիների իրավունքների ու շահերի պաշտպանությանը միտված քայլերի միջոցով ԵՄ և ԵԱՏՄ երկրներում նրանց աշխատանքային պայմանների, իրավունքների ու շահերի պաշտպանության ամրապնդմանը:
